
{झुंझुनूं में सरपंच चुनाव 
में लाठी-डंडे चले,1 की 
मौत: चित्तौड़गढ़ में 2 पक्ष 
भिड़े, लाठीचार्ज 

...पढ़े पेज 2 पर

>अंदर विशेष

जयपुर। शुक्रवार को देशभर में धनतेरस 
का पर्व मनेगा। पांच दिवसीय दीपावली 
उत्सव की शुरुआत धनतेरस से होती है। 
इस दिन बाजारों में भी धनवर्षा होगी। इस 
दिन भगवान धन्वंतरि, माता लक्ष्मी और 
भगवान कुबेर की पूजा की जाती है। मान्यता 
है कि धनतेरस पर शुभ मुहूर्त में पूजा और 
खरीदारी करने से घर में सुख-समृद्धि आती 
है।  इस दिन सोना, चांदी, बर्तन और 
झाड़ू खरीदने की परंपरा है। वहीं, शाम को 
यमराज के नाम से दीपदान किया जाता 
है। अगर आप भी आज धनतेरस की पूजा 
करने जा रहे हैं तो जानिए पूजा का शुभ 
मुहूर्त, पूजा सामग्री, पूजा का सही क्रम, 
घर में 7 दीये रखने की जगह, खरीदारी 
के नियम और यम दीपदान की पूरी विधि।

आज पूजा का शुभ मुहूर्त
धनतेरस पर भगवान धन्वंतरि, माता लक्ष्मी और कुबेर 
की पूजा प्रदोष काल में करना शुभ माना जाता है। सुबह 
10:30 बजे से त्रयोदशी तिथि शुरू होगी। शाम 5:33 से 
8:09 बजे तक प्रदोष काल रहेगा। वहीं शाम 6:02 से 
7:57 बजे तक पूजा का शुभ मुहूर्त है।

धनतेरस पर आज बाजारों में होगी धनवर्षा

नई दिल्ली। क्रिस्टियानो रोनाल्डो ने इंटरनेशनल फुटबॉल से संन्यास 
ले लिया है। 41 साल के रोनाल्डो ने गुरुवार को सोशल मीडिया 
पोस्ट के जरिए अपने फैसले की जानकारी दी। उन्होंने कहा  
कि नवंबर के इंटरनेशनल ब्रेक के बाद वह पुर्तगाल की 
नंबर-7 जर्सी टीम को लौटा देंगे। रोनाल्डो का सफर 20 
अगस्त 2003 को कजाकिस्तान के खिलाफ शुरू हुआ था। 
तब वह सिर्फ 18 साल के थे। अगले 23 साल में 
उन्होंने पुर्तगाल के लिए 234 मैच खेले और सबसे 
ज्यादा 146 गोल किए। उनके नाम 46 असिस्ट भी 
दर्ज हैं। असिस्ट का मतलब है गोल करने वाले खिलाड़ी 
को आखिरी पास देना।

रोनाल्डो ने वीडियो में कहा कि राष्ट्रीय टीम के साथ मैदान 
पर मेरा सफर खत्म हो रहा है। मैं गर्व के साथ विदा ले रहा हूं। मैंने 
पुर्तगाल के लिए अपना सब कुछ दिया। उन्होंने यह भी कहा कि पीछे 
मुड़कर देखने पर उन्हें सिर्फ मैच, गोल, रिकॉर्ड और ट्रॉफियां याद नहीं आतीं, 
बल्कि वे लोग याद आते हैं जिन्होंने इस सफर को खास बनाया। रोनाल्डो ने 2006 में 
जर्मनी में अपना पहला वर्ल्ड कप खेला था। इसके बाद वह 2010, 2014, 2018, 
2022 और 2026 के टूर्नामेंट में भी पुर्तगाल की टीम का हिस्सा रहे। इस तरह उन्होंने 
लगातार 6 वर्ल्ड कप खेले। वह छह अलग-अलग वर्ल्ड कप में गोल करने वाले दुनिया 
के पहले खिलाड़ी भी बने।  इन टूर्नामेंट में उन्होंने कुल 27 मैच खेले और 11 गोल किए। 
2026 में उज्बेकिस्तान के खिलाफ गोल करके उन्होंने यह रिकॉर्ड बनाया था। हालांकि, 
उनका वर्ल्ड कप जीतने का सपना अधूरा ही रह गया। टीम का सबसे अच्छा प्रदर्शन 
2006 में रहा, जब वह सेमीफाइनल तक पहुंची और चौथे स्थान पर रही।

क्रिस्टियानो रोनाल्डो का इंटरनेशनल फुटबॉल 
से संन्यास: दुनिया में सबसे ज्यादा गोल किए

जम्मू-कश्मीर में उमर 
सरकार गिरने का खतरा
श्रीनगर। जम्मू-कश्मीर में सीएम 
उमर अब्दुल्ला की सरकार गिर 
सकती है। 25 नाराज विधायकों 
ने उमर और पार्टी प्रेसिडेंट फारूक 
अब्दुल्ला को मांगें पूरी करने के लिए 
अल्टीमेटम दे दिया है। शुक्रवार 
सुबह करीब 10 बजे श्रीनगर में 
विधायकों के साथ उमर और फारूक 
की बैठक होगी। अगर विधायकों की 
मांगें पूरी नहीं होती हैं, तो सभी आज 
ही विधायकी से इस्तीफा दे सकते हैं। 
विधायकों ने सीएम के सलाहकार 
नासिर सोगमी को पद से हटाने, 
डिप्टी सीएम सुरिंदर चौधरी से 
सड़क निर्माण विभाग वापस लेने या 
उन्हें पद से हटाने और सरकार के 
लोगों पर लगे भ्रष्टाचार के आरोपों 
की जांच जैसी मांगें रखी हैं।

वॉशिंगटन डीसी। रिपब्लिकन 
पार्टी के करीब 25 चुनावी 
रणनीतिकार एक वीडियो कॉल पर 
जुड़े थे। बातचीत की शुरुआत ही 
साइनाइड (जहर) की गोली से 
हुई। पार्टी के लिए चुनावी सर्वे 
करने वाले टोनी फैब्रिजियो ने पूछा, 
‘’आप पहले सफेद गोली (अच्छी 
खबर) लेना चाहेंगे या काली (बुरी 
खबर)?’’ इसके बाद रिपब्लिकन 
पार्टी के बड़े डेटा सलाहकारों में 
से एक टिम सेलर ने चुनाव के दो 
संभावित नतीजे बताए। पहला ये 
कि पार्टी के प्रचार के लिए जुटाए 
गए 40 करोड़ डॉलर का फंड सही 
वोटर्स तक पहुंच रहा है और लोग 
वोट देने भी आ रहे हैं। दूसरा नतीजा 
पार्टी की करारी हार को लेकर था। 
पार्टी की चुनावी कमान संभाल रहे 
जेम्स ब्लेयर ने हंसते हुए कहा, 
‘’मैंने अपने अंतिम संस्कार की 
तैयारी शुरू कर दी है। मेरा सुझाव 
है कि आप सब भी ऐसा ही करें।’’ 
उनकी बात सुनकर बाकी लोग 

हंसने लगे। करीब 30 मिनट तक 
कॉल पर ऐसे ही निराशा भरे मजाक 
चलते रहे। इसमें जेल का खाना 
खाने, राष्ट्रपति से माफी मिलने और 
देश छोड़कर भागने की बातें भी हुईं। 
नेतन्याहू का जिक्र करते हुए ब्लेयर 
ने तंज में कहा, “कम से कम बीबी 
जीत गए। वह हमारी रक्षा करेंगे।’’ 

इस पर फैब्रिजियो ने कहा, ‘’हां 
शायद हमें इजराइल में शरण मिल 
सकती है।

चुनाव के नतीजे आने से पहले 
ही ट्रम्प सोचने लगे थे कि अगर 
कुछ फैसले नहीं लिए गए होते तो 
क्या होता। उनसे बातचीत करने 
वाले एक व्यक्ति के मुताबिक, 

ट्रम्प ने पूछा भी था, ‘’अगर हम 
ईरान के खिलाफ युद्ध शुरू ही 
नहीं करते, तो मिडटर्म चुनाव में 
क्या होता?’’ ईरान युद्ध ने लोगों 
को बहुत नाराज किया क्योंकि ट्रम्प 
ने राष्ट्रपति चुनाव प्रचार में वादा 
किया था कि अमेरिका कोई नया 
युद्ध शुरू नहीं करेगा। 

अमेरिका में रिपब्लिकन पार्टी की 50 साल में सबसे बड़ी 
हार, सरकार अपनी थी, चुनाव लड़ने के लिए रिकॉर्ड पैसा

एक साल पहले किसी को अंदाजा नहीं होगा कि 
रिपब्लिकन पार्टी की इतनी बड़ी हार होगी। पार्टी 
के पास चुनाव लड़ने के लिए 
रिकॉर्ड पैसा था। दुनिया के 
सबसे अमीर व्यक्ति इलॉन 
मस्क का साथ था। उन्होंने इस 
चुनाव में राष्ट्रपति चुनाव से 
भी ज्यादा पैसा लुटाया। सीनेट 
चुनाव में भी रिपब्लिकन पार्टी 
की स्थिति मजबूत थी। चुनावी 
समीकरण ऐसे थे कि डेमोक्रेट्स को उन राज्यों में 
मुकाबला करना पड़ रहा था, जहां वे दशकों से नहीं 
जीते थे। हाउस चुनाव में ट्रम्प ने अपना बहुमत 

बढ़ाने के लिए एक और दांव चला। अमेरिका में 
आमतौर पर हर 10 साल में चुनावी क्षेत्रों की सीमाएं 

बदली जाती हैं। लेकिन ट्रम्प 
की टीम ने इस परंपरा को 
तोड़ते हुए बीच दशक में ही 
सीमाएं बदलने की कोशिश की। 
मकसद था ऐसे नए चुनावी 
क्षेत्र बनाना, जहां रिपब्लिकन 
उम्मीदवारों की जीत आसान 
हो जाए। इन तमाम कोशिशों के 

बावजूद रिपब्लिकन पार्टी को हार का सामना करना 
पड़ा। इसे पिछले 50 साल में पार्टी की सबसे बड़ी 
चुनावी हार में से एक माना जा रहा है। 

डेमोक्रेट्स ने रिपब्लिकन की 7 सीटें छीनीं

वर्ल्ड कप का सपना अधूरा रहा, 18 में शुरुआत, 41  
की उम्र में लिया संन्यास, 234 मैचों में 146 गोल दागे

प्रेमसुख के दमदार प्रदर्शन से राजस्थान 
बना जूनियर नेशनल कबड्डी चैंपियन

जूम न्यूज }बीकानेर

पटना  में 1 से 4 नवम्बर तक आयोजित 52वीं जूनियर नेशनल 
कबड्डी चैंपियनशिप में राजस्थान की टीम ने शानदार प्रदर्शन करते हुए 
हरियाणा को फाइनल में 50-44 से हराकर स्वर्ण पदक जीत लिया। 
इस ऐतिहासिक जीत में बीकानेर के खिलाड़ी प्रेमसुख ने महत्वपूर्ण 
योगदान दिया। राजस्थान ने प्री-क्वार्टर फाइनल में उत्तर प्रदेश, क्वार्टर 
फाइनल में बिहार और सेमीफाइनल में तमिलनाडु को हराकर फाइनल 
में जगह बनाई। जिला कबड्डी संघ के अध्यक्ष महेन्द्र कुमार व्यास 
ने बताया कि राजस्थान टीम का चयन बीकानेर के डॉ. करणी सिंह 
स्टेडियम में आयोजित राज्य स्तरीय प्रतियोगिता के आधार पर किया 
गया था। जिला कबड्डी संघ के चेयरमैन राजेन्द्र सिंह राठौड़ सहित संघ 
के पदाधिकारियों एवं खेलप्रेमियों ने प्रेमसुख को बधाई देते हुए इसे 
बीकानेर के खेल जगत के लिए गौरवपूर्ण उपलब्धि बताया।

बीकानेर में 25 मेधावी छात्राओं को 
मिलेगी निःशुल्क NEET-JEE कोचिंग

जूम न्यूज }बीकानेर

स्टार एक्सीलेंट एकेडमी की स्व. सुशील पंचारिया बालिका प्रोत्साहन 
छात्रवृत्ति योजना के पोस्टर का विमोचन गुरुवार को जिला कलेक्टर 
निशांत जैन ने किया। योजना के तहत राजकीय विद्यालयों की 25 
मेधावी एवं आर्थिक रूप से कमजोर छात्राओं को प्रतिवर्ष NEET-
JEE की निःशुल्क तैयारी करवाई जाएगी। पात्रता के लिए कक्षा 10वीं 
या 12वीं में न्यूनतम 85 प्रतिशत अंक तथा परिवार की वार्षिक आय 
2.5 लाख रुपए से कम होना आवश्यक है। जिला कलेक्टर ने इसे 
बालिका शिक्षा को प्रोत्साहित करने वाली सराहनीय पहल बताया। 
एकेडमी निदेशक डॉ. राहुल पंचारिया ने बताया कि योजना स्व. सुशील 
पंचारिया की स्मृति में शुरू की गई है। योजना का उद्घाटन समारोह 
6 नवंबर को नया शहर थाने के पास स्थित एकेडमी परिसर में होगा।

सरदारशहर; किरायेदार के गांव जाते 
ही मकान के ताले तोड़कर चोरी

जूम न्यूज }सरदारशहर

शहर के वार्ड नंबर 20 में मंजू माताजी मंदिर के पास रिद्धि-सिद्धि 
अस्पताल के नजदीक एक मकान में अज्ञात चोरों ने लाखों रुपए के 
जेवरात, 75 हजार रुपए नकद, तीन मोबाइल और स्कूटी चोरी कर 
ली। बुधवार सुबह मोहल्ले के लोगों की सूचना पर वारदात का पता 
चला। पुलिस को दी रिपोर्ट में सुनील सैनी निवासी वार्ड नंबर 20 ने 
बताया कि उनकी बहन भावना और बहनोई अंकित सैनी बेंगलुरु में 
रहते हैं। उनका मकान महावीर जाट निवासी भावलदेसर को किराए पर 
दिया हुआ था। किरायेदार 3 नवंबर को परिवार सहित गांव चला गया 
था। इसी दौरान अज्ञात चोरों ने मकान के ताले तोड़कर अलमारी और 
संदूक में रखा सामान चोरी कर लिया।
सोने-चांदी के जेवर और नकदी ले गए चोर
रिपोर्ट के अनुसार चोरी हुए सामान में सोने का हार, अंगूठी, चांदी की 
तीन जोड़ी पायजेब, 15 से 20 चांदी के सिक्के, कुछ टूटी चांदी, तीन 
मोबाइल फोन और 75 हजार रुपए नकद शामिल हैं। इसके अलावा 
मकान का पट्टा, बैंक ऑफ बड़ौदा के लॉकर की चाबी और स्कूटी 
नंबर RJ 10 SN 7105 भी चोरी होने की बात कही गई है। परिवादी 
ने मकान के बाहर मोटरसाइकिल नंबर RJ 10 SJ 3275 खड़ी मिलने 
की जानकारी देते हुए उसे संदिग्ध बताया है। उन्होंने पुलिस से मामला 
दर्ज कर चोरी हुए सामान की बरामदगी और आरोपियों के खिलाफ 
कार्रवाई की मांग की है।

ब्रीफ न्यूज

कच्चा बस स्टैंड रेहड़ी विवाद: 
हाईकोर्ट में सुनवाई टली, अब 3 
सप्ताह बाद होगी अगली सुनवाई

जूम न्यूज }सरदारशहर

कच्चा बस स्टैंड पर रेहड़ी-ठेला संचालकों की शिफ्टिंग को 
लेकर चल रहा विवाद अभी जारी है। मामले में गुरुवार को 
जोधपुर हाईकोर्ट में प्रस्तावित सुनवाई नहीं हो सकी। अब 
अगली सुनवाई तीन सप्ताह बाद होगी। इससे रेहड़ी संचालकों, 
दुकानदारों और प्रशासन की नजरें कोर्ट के आगामी आदेश पर 
टिकी हैं। मामले में 24 सितंबर 2026 को जारी स्थगन आदेश 
को पहले ही चार सप्ताह के लिए बढ़ाया जा चुका है। अब 
अंतरिम राहत और प्रशासनिक कार्रवाई को लेकर स्थिति अगली 
सुनवाई के बाद स्पष्ट होने की उम्मीद है।
कानूनी पहलुओं पर पक्ष रखने की तैयारी
मामले से जुड़े एडवोकेट राजेंद्र राजपुरोहित के अनुसार, 
प्रकरण में कई महत्वपूर्ण कानूनी पहलू और दस्तावेज हैं, जिन्हें 
न्यायालय के समक्ष रखा जाएगा। उन्होंने कुछ कानूनी कमियां 
होने का दावा किया, लेकिन फिलहाल उनका खुलासा करने से 
इनकार किया। विवाद में कच्चा बस स्टैंड क्षेत्र के दुकानदारों 
के कथित अतिक्रमण का मुद्दा भी शामिल है। पिछली न्यायिक 
कार्यवाही में इस संबंध में जवाब मांगे जाने की बात सामने आई 
थी। लाइसेंसधारी स्ट्रीट वेंडरों को भी मामले में पक्षकार बनाया 
गया है। अब तीन सप्ताह बाद होने वाली सुनवाई में रेहड़ी-ठेला 
संचालकों की शिफ्टिंग, कथित अतिक्रमण और प्रशासनिक 
कार्रवाई से जुड़े मुद्दों पर आगे की स्थिति स्पष्ट हो सकती है। 

{टोंक जिले की देवली पंचायत समिति की राजमहल ग्राम पंचायत में चुनाव के 
दौरान मतदान कर्मी मोहम्मद लुकमान को हार्ट अटैक आ गया। उन्हें तुरंत 
देवली उपजिला अस्पताल में भर्ती करवाया गया। डॉक्टरों ने गंभीर स्थिति को 
देखते हुए हायर सेंटर रेफर कर दिया गया।

जूम न्यूज } जयपुर

राजस्थान में पंचायतीराज चुनाव 
के तीसरे फेज में आज उपसरपंचों 
के लिए वोटिंग होगी। गुरुवार को 
3716 ग्राम पंचायत में पंच-सरपंच 
के लिए वोटिंग हुई। देर रात तक 
इनके रिजल्ट घोषित हुए। देवली 
(टोंक) से पूर्व मुख्यमंत्री वसुंधरा 
राजे के मीडिया सलाहकार महेंद्र 
भारद्वाज की पत्नी सरपंच का चुनाव 
जीती हैं। उन्होंने गुरुवार रात को 
आए नतीजों में देवली (टोंक) से 
जीत दर्ज की। शोभा ने विपक्षी मंजू 
को 124 वोट से हराया। चित्तौड़गढ़ 
विधायक चंद्रभान सिंह आक्या की 
चाची टम्मा कंवर ने भी सरपंच का 
चुनाव जीता है। वहीं, भरतपुर के 
बयाना की ग्राम पंचायत दर्र बराहना 
में काउंटिंग को लेकर विवाद हो 
गया। विपक्षी कैंडिंडेट के समर्थक ने 
कम वोट गिनने का आरोप लगाकर 
हंगामा कर दिया। दौसा की सिकराय 
पंचायत समिति क्षेत्र की गनीपुर 
ग्राम पंचायत में नारकोटिक्स कंट्रोल 
ब्यूरो के इंस्पेक्टर धर्म सिंह मीणा 
की पत्नी मौसम मीणा सरपंच का 
चुनाव जीतीं। राजस्थान की सबसे 
छोटी ग्राम पंचायत बीसलपुर ( 
टोंक) नौसर देवी भील पहली 

सरपंच बनीं। उनको 151 वोट 
मिले। उन्होंने अपनी निकटतम 
प्रतिद्वंद्वी बीना देवी मीणा को 93 
वोटों के अंतर से हराया। बीसलपुर 
पंचायत में कुल 294 मतदाता 
है। चित्तौड़गढ़ जिले के भदेसर 
पंचायत समिति के आक्या गांव में 
चित्तौड़गढ़ विधायक चंद्रभान सिंह 
आक्या की चाची टम्मा कंवर भी 
सरंपच का चुनाव जीती हैं। वहीं, 
मंडफिया से श्री सांवलिया मंदिर के 
पूर्व चेयरमैन कन्हैया लाल वैष्णव 
के बेटे राजकुमार वैष्णव जीते।
बयाना में एक वोट से 
जीतने पर हुआ विवाद
भरतपुर जिले की बयाना पंचायत 
समिति की ग्राम पंचायत दर्र बराहना 
में काउंटिंग के दौरान विवाद हो 
गया। दो बार हुई काउंटिंग में विमला 
कुमारी को एक वोट से विजेता 
घोषित किया गया। मगर प्रतिद्वंदी 
उम्मीदवार और उनके समर्थकों 
ने 3 वोट कम गिनने का आरोप 
लगाते हुए हंगामा कर दिया। बयाना 
एसडीएम अलका श्रीवास्तव भी 
मौके पर पहुंची। इसके बाद दर्र 
बराहना ग्राम पंचायत की काउंटिंग 
बयाना एसडीएम कार्यालय में कराने 
का निर्णय लिया गया।

पूर्व सीएम वसुंधरा राजे के मीडिया सलाहकार की पत्नी सरपंच बनीं: विधायक 
की चाची ने जीता चुनाव; काउंटिंग कर रहे मतदानकर्मी को आया हार्ट अटैक

नायब तहसीलदार की पत्नी सरपंच का चुनाव हारीं, सांचौर विधायक के पीए की मां सरपंच बनीं
जालोर जिले की चितलवाना पंचायत 
समिति की कुंभिया ग्राम पंचायत में 
सरपंच पद के चुनाव में छगनलाल 
भील ने जीत दर्ज की है। उन्होंने नायब 
तहसीलदार विरमाराम की पत्नी उगम 
देवी को 13 वोटों से हराया। सांचौर 
विधायक जीवाराम चौधरी के निजी 
सचिव (पीए) डॉ. नरसीराम चौधरी की 
मां वेजी देवी डबाल गांव से सरपंच का 
चुनाव जीत गईं। समर्थकों ने पीए को 
कंधों पर बैठा लिया।
{दौसा में मतपेटी की सील टूटी 
मिलने पर हंगामा: दौसा के बड़ोली 
पोलिंग बूथ पर हंगामा हो गया। मतपेटी 
की सील टूटी हुई मिलने का आरोप 
लगाया। भीड़ जुट गई।
{नारकोटिक्स अफसर की पत्नी 
सरपंच बनीं: दौसा की सिकराय पंचायत 
समिति क्षेत्र की गनीपुर ग्राम पंचायत में 
नारकोटिक्स कंट्रोल ब्यूरो के अधिकारी 
धर्म सिंह मीणा की पत्नी मौसम मीणा 
सरपंच का चुनाव जीतीं।
{उदयपुर में जीत पर समर्थकों 
ने डांस किया: उदयपुर जिले के 
कल्याणपुर ग्राम पंचायत में सरपंच पद 
पर कन्हैयालाल अहारी चुनाव जीते। 
उनके समर्थकों ने डांस कर जीत का 
जश्न मनाया।

राजस्थान की सबसे 
छोटी ग्राम पंचायत की 
सरपंच बनीं नौसर देवी
राजस्थान की सबसे छोटी 
ग्राम पंचायत बीसलपुर ( 
टोंक) को पहली सरपंच मिल 
गई। यहां से नौसर देवी भील 
ने चुनाव जीता। उनको 151 
वोट मिले। उन्होंने अपनी 
निकटतम प्रतिद्वंद्वी बीना देवी 
मीणा को 93 वोटों के अंतर 
से हराया। बीसलपुर पंचायत 
में कुल 294 मतदाता है।

चित्तौड़गढ़ जिले की अड़ाना पंचायत में  
16 नवंबर को दोबारा होगा पंच का चुनाव
चित्तौड़गढ़ में भदेसर पंचायत समिति की पंचदेवला ग्राम पंचायत 
से नारायण भील पुत्र बालूराम भील निर्विरोध सरपंच निर्वाचित हुए। 
राशमी पंचायत समिति की ग्राम पंचायत अड़ाना के वार्ड संख्या 3 में 
पंच पद के लिए चौथे चरण में 16 नवंबर को पुनर्मतदान होगा। 17 
नवंबर को सुबह 10 बजे इसी स्थान पर उपसरपंच पद का चुनाव 
होगा। मतदान के दौरान मतपत्र में एक प्रत्याशी का नाम अंकित नहीं 
होने के कारण जिला निर्वाचन अधिकारी डॉ. मंजू ने पुनर्मतदान के 
आदेश जारी किए हैं।

स्कॉर्पियो से स्टंटबाजी करने वाला युवक 
पकड़ा: आरोपी ने हाथ जोड़ मांगी माफी
 तेज रफ्तार में सड़क  
पर दौड़ाई थी गाड़ी

जूम न्यूज }जयपुर

जयपुर में बुधवार देर रात सड़क पर 
स्कॉर्पियो से स्टंटबाजी करने वाले 
युवक को पुलिस ने पकड़ लिया। 
पुलिस की पकड़ में आने के बाद 
युवक ने गलती स्वीकार करते हुए हाथ 
जोड़कर माफी मांगी। जवाहर सर्किल 
थाना इलाके में उत्तर-पश्चिम रेलवे 
मुख्यालय की तरफ जाने वाली रोड पर 
स्कॉर्पियो सवार युवक ने तेज रफ्तार 
में गाड़ी को उल्टा-सीधा दौड़ाते हुए 
स्टंटबाजी की थी। इस दौरान सड़क पर 
चल रहे कई वाहन दुर्घटनाग्रस्त होने से 
बाल-बाल बच गए थे। लोगों ने स्टंट 
का वीडियो बनाकर सोशल मीडिया पर 
शेयर किया था।

यवुक न ेकहा- वह स्कॉर्पियो स ेस्टंट 
कर रहा था और गाड़ी को उल्टे-सीधे 
तरीके स ेचला रहा था। जयपुर पुलिस ने 
उस ेपकड़ लिया ह।ै वह अपनी गलती के 

लिए माफी मांगता ह ैऔर भविष्य में ऐसा 
नहीं करन ेके साथ यातायात नियमों का 
पालन करन ेका वादा करता ह।ै 

पुलिस के अनसुार- स्कॉर्पियो ड्राइवर 
यश कुमार मीणा (22) निवासी जेवियर 
आर्केड सकंेड चैनपुरा जगतपुरा को 
पकड़ा ह।ै जवाहर सर्किल थानाधिकारी 
मकेुशचंद गरु्जर न ेबताया कि स्टंटबाजी 
का वीडियो सामन ेआन ेके बाद पुलिस 
न ेस्कॉर्पियो की पहचान की और यवुक 
को डिटने किया।

स्टंटबाजी से वाहन हादसे 
का शिकार होने से बचे
जवाहर सर्किल इलाके में स्कॉर्पियो 
ड्राइवर ने सड़क पर खतरनाक 
तरीके से गाड़ी दौड़ाई थी। इस दौरान 
आसपास से गुजर रहे कई वाहन 
उसकी चपेट में आने से बच गए थे। 
लोगों ने पुलिस प्रशासन से ऐसे वाहन 
ड्राइवर के खिलाफ सख्त कार्रवाई की 
मांग की थी

जूम न्यूज }जयपुर

राजस्थान में पंचायतीराज चुनाव के 
तीसरे फेज में आज सरपंच के 3716 
और वार्ड पंच के 34,218 पदों के 
लिए वोटिंग हुई। देर रात तक नतीजे 
घोषित हुए। दौसा की सिकराय पंचायत 
समिति क्षेत्र की गनीपुर ग्राम पंचायत में 
नारकोटिक्स कंट्रोल ब्यूरो के अधिकारी 
धर्म सिंह मीणा की पत्नी मौसम मीणा 
सरपंच का चुनाव जीतीं। राजस्थान की 
सबसे छोटी ग्राम पंचायत बीसलपुर ( 
टोंक) नौसर देवी भील पहली सरपंच 
बनीं। उनको 151 वोट मिले। उन्होंने 
अपनी निकटतम प्रतिद्वंद्वी बीना देवी 
मीणा को 93 वोटों के अंतर से हराया। 
बीसलपुर पंचायत में कुल 294 मतदाता 
है। इससे पहले झुंझुनूं में नवलगढ़ के 

देलसर गांव में सरपंच प्रत्याशियों के 
समर्थकों में लाठी-डंडे चले। इसमें 
पंजाब के होशियारपुर निवासी युवक 
की मौत हो गई, जबकि 2 लोग घायल 
हो गए।

चित्तौड़गढ़ के बस्सी में 2 पक्ष भिड़ 
गए। पुलिस ने लाठीचार्ज कर भीड़ के 
खदेड़ा। बीजेपी के पूर्व मंडल अध्यक्ष 
गोपाल चौबे ने आरोप लगाया कि सरपंच 
प्रत्याशी अनीता जागेटिया के समर्थकों 
ने मेरे ऊपर पत्थर फेंका, जिसके कारण 
सिर फूट गया। सीकर जिले के सामी 
गांव में मतदान के बीच गांव से निकल 
रही एक गाड़ी पर ग्रामीणों ने पत्थर फेंक 
दिए। इस घटना के बाद माहौल गर्मा 
गया। सूचना पर पुलिस टीम और धोद 
SDM राहुल मल्होत्रा मौके पर पहुंचे 
और स्थिति संभाली।

झुंझुनूं में सरपंच चुनाव में लाठी-डंडे चले,1 की मौत: चित्तौड़गढ़ में 2 पक्ष भिड़े, 
पुलिस ने लाठीचार्ज कर खदेड़ा; सीकर में फर्जी वोटर को ग्रामीणों ने पीटा

जूम न्यूज }जयपुर

राजस्थान के मौसम में दिन गर्म 
और रात ठंडी होने लगी है। शहरों 
में रात का न्यूनतम तापमान 20 
डिग्री से नीचे और अधिकतम 
तापमान 30 डिग्री सेल्सियस 
से ऊपर दर्ज हो रहा है। गुरुवार 
को सबसे ज्यादा ठंडा इलाका 
माउंट आबू रहा, जबकि सबसे 
गर्म बाड़मेर रहा। मौसम विभाग 
ने राज्य में अगले दो सप्ताह का 
पूर्वानुमान जारी किया है। जिसमें 
दिन का तापमान सामान्य से ऊपर 
जबकि रात का पारा सामान्य के 
आसपास दर्ज होने और बारिश 
कम होने की संभावना जताई है।
माउंट में सबसे ठंडी रात
हिल स्टेशन माउंट आबू गुरुवार 

को राज्य में सबसे ठंडा स्थान 
रहा। यहां रात का न्यूनतम तापमान 
11.4 डिग्री सेल्सियस दर्ज हुआ। 
आबू के बाद फतेहपुर में 12.5, 

सिरोही में 13.4, सीकर में 13.2, 
उदयपुर में 14.4, नागौर में 14.1 
और चित्तौड़गढ़ में 15.2 डिग्री 
सेल्सियस दर्ज हुआ।

अब आगे क्या?
मौसम विज्ञान केन्द्र जयपुर ने 
राज्य में अगले एक सप्ताह तक 

आसमान साफ रहने की संभावना 
जताई है। इस दौरान दिनभर धूप 
रहने और कुछ शहरों के अधिकतम 
तापमान में मामूली बढ़ोतरी होने की 
संभावना है।
शहरों में मौसम का हाल
जयपुर: गुरुवार को भी दिनभर 
आसमान साफ रहा और तेज धूप 
रही। दिन में हल्की गर्मी के दौरान 
अधिकतम तापमान 33.2 डिग्री 
सेल्सियस दर्ज हुआ। न्यूनतम 
तापमान 18.2 डिग्री सेल्सियस दर्ज 
हुआ। मौसम विभाग ने जयपुर में 
अगले 5-7 दिन मौसम साफ रहने 
का अनुमान जताया है।
उदयपुर: मौसम में बदलाव देखने 
को मिल रहा है। दिन में धूप तेज 
हो गई है, जबकि रात में ठंडक 
बढ़ गई है। गुरुवार को उदयपुर का 

अधिकतम तापमान 33.0 डिग्री 
सेल्सियस और न्यूनतम तापमान 
14.4 डिग्री सेल्सियस दर्ज किया 
गया।
अलवर: नवंबर के पहले सप्ताह 
में मौसम का मिजाज सामान्य बना 
हुआ है। सुबह और शाम के समय 
हल्की ठंड का असर महसूस होने 
लगा है, जबकि दोपहर में धूप 
निकलने के बावजूद गर्मी का खास 
असर नहीं दिख रहा। अधिकतम 
तापमान करीब 31 डिग्री सेल्सियस 
दर्ज किया गया।
कोटा: गुरुवार को दिन के तापमान 
में 1 डिग्री की बढ़ोतरी हुई। दिनभर 
आसमान साफ रहा, हल्की धूप 
खिली रही। अधिकतम तापमान 
34.2 डिग्री सेल्सियस दर्ज हुआ। 
वहीं, न्यूनतम तापमान 16.1 डिग्री 
सेल्सियस दर्ज हुआ। 

प्रदेश में आबू सबसे ठंडा, बाड़मेर सबसे गर्म: अगले एक 
सप्ताह साफ रहेगा मौसम, कई इलाकों में तेज धूप निकली

रोडवेज के 10 हजार 
कर्मचारियों को मिलेगा 
दिवाली बोनस

जूम न्यूज }जयपुर

राजस्थान रोडवेज के लगभग 10 
हजार (9 हजार 400) कर्मचारियों 
को दिवाली पर बोनस मिलेगा। 
राजस्थान राज्य पथ परिवहन 
निगम (RSRTC) के चेयरमैन 
ने कर्मचारियों को बोनस और 
एक्सग्रेशिया (Ex-gratia) देने की 
मंजूरी दी है। इसके तहत 21 हजार 
रुपए तक मासिक वेतन पाने वाले 
कर्मचारियों को बोनस और इससे 
अधिक वेतन पाने वाले कर्मचारियों 
को एक्सग्रेशिया दिया जाएगा।

रोडवेज कर्मचारी संगठनों की 
ओर से लंबे समय से दिवाली पर 
बोनस और एक्सग्रेशिया देने की मांग 
की जा रही थी। इस संबंध में उच्च 
अधिकारियों को ज्ञापन भी दिया गया 
था। ज्ञापन में बताया गया था कि 
निगम की स्थापना से लेकर पूर्व के 
सालों तक राज्य सरकार के आदेशों 
के अनुरूप कर्मचारियों को दिवाली पर 
एक्सग्रेशिया दिया जाता रहा है, लेकिन 
3 साल से निगम में घाटे का हवाला 
देकर इसका भुगतान नहीं किया गया।

मुरलीपुरा में 8 नवंबर को  
होगी काली पूजा

जूम न्यूज } जयपुर

मुरलीपुरा में काली पूजा समिति की ओर से दीपावली पर 8 नवंबर 
को मां काली की पूजा-अर्चना का भव्य आयोजन किया जाएगा। 
समिति अध्यक्ष विद्युत बनर्जी ने बताया कि वर्ष 1984 से लगातार 
पिछले 42 वर्षों से यह धार्मिक आयोजन किया जा रहा है। 8 नवंबर 
की रात विधि-विधान से मां काली की पूजा होगी। इसके बाद 9 
नवंबर को प्रसादी वितरण, खेलकूद प्रतियोगिताएं और शाम को 
सांस्कृतिक प्रस्तुतियां होंगी। 11 नवंबर को मां काली की मिट्टी की 
प्रतिमा का आकेड़ा डूंगर स्थित जलाशय में विसर्जन किया जाएगा।

राजस्थान विवि में  यूजी के 7वें 
सेमेस्टर में एडमिशन शुरू

जूम न्यूज } जयपुर

राजस्थान यूनिवर्सिटी में नई शिक्षा नीति (एनईपी-2020) के तहत 
पहली बार ग्रेजुएशन के चतुर्थ वर्ष यानी सातवें सेमेस्टर में प्रवेश 
दिए जा रहे हैं। इच्छुक छात्र 11 नवंबर तक आवेदन कर सकेंगे। 
प्रवेश के लिए राजस्थान, कॉमर्स, महाराजा और महारानी कॉलेज 
में फैकल्टी के अनुसार आवेदन करना होगा। संबद्ध कॉलेजों के 
छात्र भी इन संघटक कॉलेजों में प्रवेश के लिए आवेदन कर सकेंगे। 
आवेदन से पहले मेजर और माइनर विषय चुनने होंगे। पहली प्रवेश 
सूची 14 नवंबर को जारी होने की संभावना है। सरकारी कॉलेजों में 
12 नवंबर तक पोस्ट ग्रेजुएशन में एडमिशन के लिए आवेदन मांगे 
गए हैं। 600 में से 217 सरकारी कॉलेजों में पीजी कोर्स संचालित हैं।

सृष्टि शर्मा को पीएचडी की उपाधि
जूम न्यूज } जयपुर

बनस्थली विद्यापीठ, निवाई द्वारा सृष्टि 
शर्मा को पीएचडी की उपाधि प्रदान 
की गई है। उन्होंने अपना शोधकार्य 
“डबल कॉन्शसनेस और एम्बिवेलेंस 
इन आइडेंटिटी फॉर्मेशन: अ स्टडी 
ऑफ सेलेक्टेड इंडियन डायस्पोरिक 
नॉवेल्स” विषय पर पूर्ण किया।उन्होंने 
यह शोधकार्य डॉ. देवेंद्र कुमार शर्मा के 
निर्देशन में पूर्ण किया।

ब्रीफ न्यूज

जूम न्यूज } पाली

पाली शहर के कांग्रेस भवन में 
गुरुवार शाम को वोट बचाओ, देश 
बचाओ अभियान के तहत प्रेस 
कांफ्रेंस का आयोजन किया गया। 
जिसे संबोधित करते हुए पर्यवेक्षक 
एवं विधायक मम्मन खान ने कहा 
कि भाजपा सरकार वोट चोरी करती 
है। सर्वे में हरियाणा महाराष्ट्र में 
कांग्रेस आगे थी लेकिन जब रिजल्ट 
आया तो नतीजा कुछ और ही 
था। भाजपा की यह वोट चोरी का 
षड़यंत्र अब लंबे समय तक नहीं 
चलेगा।

कांग्रेस नेता राहुल गांधी के 
नेतृत्व में कांग्रेस एकजुट होकर 
इसका विरोध कर रही है और मुख्य 
चुनाव आयुक्त ज्ञानेश कुमार का 
इस्तीफा मांग रही है। क्योंकि इन्होंने 
भाजपा के लिए काम किया और 
भाजपा की सरकार बनाने में मदद 

की। इसके साथ ही उन्होंने कहा 
कि अब कांग्रेस बूथ लेवल तक 
यह अभियान चलाएंगी। चोपालों 
में ग्रामीणों से मिलकर पता किया 
जाएगा कि उनके गांव से कांग्रेस 
विचारधारा वाले कितने लोगों का 
नाम वोटर लिस्ट से काटा गया है। 
ताकि उनका एक डाटा एकत्रित कर 
आगे की कार्रवाई की जाएंगी।

कांग्रेस जिलाध्यक्ष शिशुपालसिंह 
राजपुरोहित ने बताया- पाली में 
कांग्रेस की तैयारी पूरी है। बूथ लेवल 
पर अभियान चलाकर इसकी पूरी 
पड़ताल की जाएगी कि कांग्रेस 
विचारधारा से जुड़े कितने लोगों 
के नाम काटे गए है और कहां 
पर गड़बड़ी की गई है। विधायक 
भीमराज भाटी ने कहा- भाजपा 

सत्ता का दुरुपयोग कर रही है। 
पाली निकाय चुनाव में भी उन्होंने 
कांग्रेस पार्षदों को खरीदने का काम 
किया। उन्हें दुबई घूमाने, पार्षद 
कॉलोनी बनाकर प्लॉट दे और 5 
लाख की शॉपिंग करवाने जैसे 
प्रलोभन भी दिए गए। इस दौरान 
उन्होंने कांग्रेस कार्यालय के बाद 
प्रदेश सरकार का पुतला फूंक कर 

विरोध जताया। इससे पहले कांग्रेस 
भवन में जिलाध्यक्ष शिशुपालसिंह 
राजपुरोहित के नेतृत्व में बैठक हुई। 
जिसमें वोट बचाओ, देश बचाओ 
अभियान को लेकर विस्तृत चर्चा 
कांग्रेसियों ने की। इस दौरान पीसीसी 
सदस्य महावीर सिंह सुकरलाई, 
नगर निगम महापौर प्रत्याशी सुमित्रा 
जैन सहित कई जने मौजूद रहे।

कांग्रेस पर्यवेक्षक बोले- भाजपा कर रही वोट चोरी:बूथ लेवल 
तक अभियान चलाएगी कांग्रेस, भाजपा को करेंगे बेनकाब

जूम न्यूज } जयपुर

संत जयाचार्य गर्ल्स कॉलेज में 
दीपावली के उपलक्ष्य में भव्य 

दिवाली कार्निवल कम एग्जीबिशन 
का आयोजन हर्षोल्लास के साथ 
किया गया। कार्यक्रम में मुख्य अतिथि 
के रूप में फर्स्ट इंडिया न्यूज़ की एंकर 

सुश्री आयुषी मेहरशी उपस्थित रहीं। 
कॉलेज की प्राचार्या डॉ. मनीषा शर्मा 
ने मुख्य अतिथि सुश्री आयुषी मेहरशी 
का पुष्पगुच्छ व स्मृति-चिह्न भेंट कर 

भव्य स्वागत किया। वे वर्ष 2016 
में इसी कॉलेज की छात्रा रह चुकी 
हैं। अपने ही महाविद्यालय में मुख्य 
अतिथि के रूप में उनका आगमन 

कॉलेज परिवार के लिए गर्व का क्षण 
रहा। आयुषी मेहरशी ने छात्राओं के 
साथ अपने अनुभव साझा किए और 
बड़े सपने देखने, आत्मविश्वास के 

साथ आगे बढ़ने व मेहनत से लक्ष्य 
हासिल करने के लिए प्रेरित किया। 
कार्निवल में छात्राओं ने रचनात्मक 
प्रोजेक्ट्स, हस्तनिर्मित सजावटी 

वस्तुओं, व्यंजनों व विभिन्न उत्पादों 
के स्टॉल लगाए। संस्था अध्यक्ष 
शासन सचिव डॉ. नरेश कुमार 
मेहता, प्राचार्या डॉ. मनीषा शर्मा, 

कॉलेज कन्वीनर साधना जी एसजेटी 
स्कूल के प्राचार्य संजय गंगवाल 
स्कूल कन्वीनर मीनल भंडारी सहित 
शिक्षकगण उपस्थित रहे।

एसजेएम गर्ल्स कॉलेज में दिवाली कार्निवल की धूम, छात्राओं को किया प्रेरित

जूम न्यूज } जोधपुर

ग्रामीण क्षेत्रों में प्राथमिक स्वास्थ्य 
सेवाओं को मजबूत बनाने के 
लिए भारतीय प्रौद्योगिकी संस्थान 
(आईआईटी) जोधपुर और भारतीय 
आयुर्विज्ञान अनुसंधान परिषद के 
राष्ट्रीय स्वास्थ्य अनुसंधान संस्थान 
(आईसीएमआर-एनआईएचआर) 
जोधपुर ने संयुक्त अनुसंधान 
केंद्र शुरू किया है। इसके तहत 
एआई बेस्ट 10 तरह के स्वदेशी 
जांच उपकरण विकसित किए 
जाएंगे। इनसे ईसीजी, ब्ल्ड प्रेशर, 

हीमोग्लोबिन, शुगर, एचबीए1सी 
और डब्ल्यूबीसीसमेत अन्य जरूरी 
जांच कम लागत में हो सकेगभ्।

केंद्र का शभुारंभ आईसीएमआर-
एनआईएचआर के निदेशक प्रो. 
(डॉ.) पंकज भारद्वाज और 
आईआईटी जोधपुर के निदेशक प्रो. 
अविनाश कुमार अग्रवाल न े किया। 
विकसित उपकरणों को आयषु्मान 
भारत डिजिटल मिशन के अनरुूप 
डिजिटल स्वास्थ्य मचं स े जोड़ा 
जाएगा, जो इटंरनटे के बिना भी काम 
कर सकेगा। इटंरनटे उपलब्ध होने 
पर जांच रिपोर्ट डिजिटल रिकॉर्ड में 

अपडेट होगी। इतना ही नहीं एआई 
डॉक्टरों को जाचं और ट्रीटमेंट 
सबंंधी गाइडेंस में सहायता करगेा 
लेकिन अतंिम निर्णय डॉक्टर्स का 
ही होगा। केंद्र क ेतहत 10 उपकरणों 
के सैंपल तैयार करन ेकी प्ला​निगं है। 
इनमें स ेपांच स ेछह उपकरण क्षेत्र में 
उपयोग के लिए तयैार होंग।े कार्यक्रम 
में डॉ. समुित कालरा, एसोसिएट 
प्रोफेसर, आईआईटी जोधपरु और 
डॉ. रमेश कमुार हुड्डा, वजै्ञानिक-
डी, आईसीएमआर-एनआईएचआर 
न ेकेंद्र का उद्देश्य और कार्ययोजना 
प्रस्तुत की।

IIT और आईसीएमआर मिलकर बनाएंगे एआई बेस्ड जांच-उपकरण
जोधपुर में शुरू हुआ रिसर्च; 10 स्वदेशी उपकरण के सैंपल होंगे तैयार

जोधपुर में पांच दिन बसों 
और ट्रकों की एंट्री बंद

जूम न्यूज } जोधपुर

जोधपुर में दीपावली पर रोशनी देखने 
वाले शहरवासियों और टूरिस्टों को 
लेकर नई ट्रैफिक व्यवस्था लागू की 
गई है। इसके तहत शहर में ट्रक 
और डंपर समेत बस और रोडवेज 
बसों की एंट्री बंद रहेगी। शहर में 
केवल उन गाड़ियों को परमिशन 
मिलेगी, जो शहर में माल खाली 
करने या भरने आएंगे। इसमें भी 
केवल बिल्टी दिखाने पर ही एंट्री 
दी जाएगी। जोधपुर ट्रैफिक पुलिस 
उपायुक्त के अनुसार ये व्यवस्था 6 
से 11 नवंबर तक लागू रहेगी।

छात्र नेता सहित 3 
आरोपियों को न्यायिक 
अभिरक्षा में भेजा

जूम न्यूज } बिलाड़ा

पंचायत चुनाव विवाद के बाद 
हुए उपद्रव के मामले में गिरफ्तार 
मुख्य आरोपी सुनील चौधरी 

सहित तीन 
आरोपियों 
को गुरुवार 
को पुलिस 
रिमांड 

समाप्त होने पर पुन: न्यायालय 
में पेश किया गया। सुनवाई  
के बाद न्यायालय ने तीनों 
आरोपियों को न्यायिक  
अभिरक्षा (जेल) में भेजने के 
आदेश दिए।

मामले की जांच कर रहे 
एससी-एसटी सेल जोधपुर के 
डिप्टी एसपी एवं अनुसंधान 
अधिकारी अचलदान रतनू ने 
बताया कि पुलिस रिमांड की 
अवधि पूरी होने पर आरोपी 
सुनील चौधरी, नेमाराम और 
पुसाराम को अदालत के समक्ष 
प्रस्तुत किया गया था, जहां से 
उन्हें जेल भेज दिया गया है।

श्रीराम कथा 13 से
जूम न्यूज } जोधपुर

12वीं रोड स्थित रामलीला मैदान में 
13 से 19 नवंबर तक होने वाली 
श्रीराम कथा होगी। प्रभु प्रेमी संघ 
की ओर से हजारों श्रद्धालुओं, 
जनप्रतिनिधियों, समाजसेवियों और 
संतों को आमंत्रण पत्रिकाएं वितरित 
की जा चुकी हैं।

जूम न्यूज } जोधपुर

इलाज में लापरवाही को लेकर दो डॉक्टरों पर 
इस्तगासे के जरिये केस दर्ज कराया गया है। नागौर 
के भवाद निवासी पीड़ित विकास शर्मा ने सरकारी 
व प्राइवेट हास्पिटल के डॉक्टरों के खिलाफ यह 
केस किया है।

चौपासनी हाउसिंग बोर्ड थाने में दर्ज केस में 
आरोप लगाया कि दिसंबर-2018 वे एमडीएम 
अस्पताल में यूरोलॉजिस्ट से मिले तो उन्होंने 
निजी अस्पताल में ऑपरेशन कराने की सलाह 
दी। वे निजी अस्पताल गए। वहां ऑपरेशन के 
दौरान लापरवाही से उनकी किडनी की नस काट 
दी। वे 22 दिन तक अस्पताल में भर्ती रहे, पर 
हालत में सुधार नहीं हुआ। हालत बिगड़ने पर 
एम्स भेज दिया, जहां ऑपरेशन किया गया। 
करीब दो साल बाद पेशाब संबंधी परेशानी होने 
पर अहमदाबाद के सिविल अस्पताल में इलाज 
कराना पड़ा। इसके 10 माह बाद फिर परेशानी 
होने पर मथुरादास माथुर अस्पताल में ऑपरेशन 
कराया। पीड़ित का आरोप है कि अब तक उसके 
करीब आठ ऑपरेशन हो चुके हैं, लेकिन यूरिन 
संबंधी समस्या आज भी है। उन्होंने आरोपी 
चिकित्सकों पर कार्रवाई की मांग की है।

इलाज में लापरवाही, 
किडनी की नस कटी, 
2 डॉक्टरों पर केस

भावी सरपंच 
चुनाव उपद्रव 

प्रकरण

जूम न्यूज } पाली

दीपावली के त्योहार के मद्देनजर 
गुरुवार शाम पाली शहर में पुलिस 
ने फ्लैग मार्च किया। मार्च को 
एएसपी ओमप्रकाश चौधरी ने लीड 
किया। पुलिस ने बताया- त्योहार को 
शहरवासी हर्षोल्लास के साथ मना 
सकें, उन्हें किसी तरह की परेशानी 

का सामना न करना पड़े, इसको 
लेकर जिला एसपी मोनिका सैन के 
निर्देश पर मार्च निकाला है। 

शहर के सूरजपोल चौराहे 
से रवाना हुआ पुलिस का फ्लैग 
मार्च सोमनाथ मंदिर, धानमंडी, 
रूई कटला, पुराना बस स्टैंड, 
मंडिया रोड होते हुए श्रीपाल 
नगर पहुंचा। पूरे रास्ते पुलिस 

के जवानों के साथ सीओ सिटी 
मंगलेश चुंडावत, कोतवाल 
रविन्द्रसिंह खिची सहित पुलिस के 
जवान मुस्तैदी से शहर की सुरक्षा 
व्यवस्था का जायजा लेते हुए 
चलते नजर आए। त्योहारी सीजन 
में कानून व्यवस्था बनाए रखने के 
उद्देश्य से पुलिस की ओर से यह 
फ्लेग मार्च निकाला गया।

पाली शहर में पुलिस ने निकाला फ्लैग मार्च: 
त्योहारी सीजन में लिया सुरक्षा का जायजा

जूम न्यूज } जालोर

उत्तर पश्चिम रेलवे के जोधपुर मंडल में 
अपर मंडल रेल प्रबंधक करनी राम ने वरिष्ठ 
अधिकारियों के साथ गुरुवार को जोधपुर-लूनी-
समदड़ी-जालोर रेल खंड का निरीक्षण किया। इस 
दौरान उन्होंने रेल परिचालन की संरक्षा एवं सुरक्षा 
व्यवस्थाओं का जायजा लेने के साथ जालोर रेलवे 
स्टेशन पर अमृत भारत स्टेशन योजना के अंतर्गत 
किए गए विकास कार्यों एवं यात्री सुविधाओं का 
विस्तृत निरीक्षण किया। इस अवसर पर समदड़ी 
रेलवे स्टेशन पर रेलकर्मियों के लिए संरक्षा 
सेमिनार का भी आयोजन किया गया।
जालोर तक फुट प्लेट निरीक्षण
रेल परिचालन में संरक्षा को सर्वोच्च प्राथमिकता 
देते हुए अपर मंडल रेल प्रबंधक करनी राम 

ने जोधपुर से जालोर तक फुट प्लेट निरीक्षण 
किया। इस दौरान उन्होंने रेल खंड में ट्रैक, 
सिग्नल, परिचालन व्यवस्थाओं एवं अन्य संरक्षा 
संबंधी पहलुओं का अवलोकन किया। उन्होंने 
संबंधित अधिकारियों को रेल संचालन में पूर्ण 
सतर्कता बरतने और निर्धारित संरक्षा नियमों एवं 
प्रक्रियाओं का कड़ाई से पालन सुनिश्चित करने 
के निर्देश दिए। अधिकारियों ने मोकलसर–
बालवाड़ा रेलखंड के मध्य स्थित समपार 
फाटक संख्या सी-24 का निरीक्षण किया। इस 
दौरान उन्होंने फाटक की संचालन व्यवस्था, 
संरक्षा मानकों एवं सुरक्षा संबंधी व्यवस्थाओं 
का जायजा लिया। उन्होंने संबंधित अधिकारियों 
एवं कर्मचारियों को रेल संरक्षा के सभी नियमों 
की कड़ाई से पालना सुनिश्चित करने और 
आवश्यक सुधार कार्य समयबद्ध रूप से पूर्ण 
करने के निर्देश दिए।

एडीआरएम ने जोधपुर-जालोर रेलखंड का 
निरीक्षण: विकास कार्यों का किया अवलोकन



बीकानेर: रोशनी से जगमगाया पंचशती सर्किल

बाड़मेर में फीस बढ़ोतरी के विरोध 
में ABVP का प्रदर्शन

जूम न्यूज } बाड़मेर

बाड़मेर में फीस बढ़ोतरी सहित तीन मांगों को लेकर अखिल भारतीय 
विद्यार्थी परिषद (ABVP) के बैनर तले विद्यार्थियों ने कॉलेज 
गेट के सामने प्रदर्शन किया। प्रदर्शन के बाद प्राचार्य बाहर आए 
और विद्यार्थियों की समस्याएं सुनीं। विद्यार्थियों ने कुलगुरु के नाम 
का ज्ञापन प्राचार्य को सौंपा। प्राचार्य ने मांगों को विश्वविद्यालय 
तक पहुंचाने का आश्वासन दिया। विद्यार्थियों की प्रमुख मांग बढ़ी 
हुई परीक्षा फीस के आदेश को तत्काल प्रभाव से वापस लेने की 
है। नगर मंत्री महिपाल सिंह राठौड़ ने बताया- जयनारायण व्यास 
विश्वविद्यालय (JNVU) में परीक्षा शुल्क प्रदेश के अन्य सरकारी 
विश्वविद्यालयों के मुकाबले करीब तीन गुना तक महंगा हो गया है। 
विश्वविद्यालय ने एक सेमेस्टर का परीक्षा शुल्क बढ़ाकर 2,970 
रुपए और सालाना शुल्क 5,940 रुपए कर दिया है। वहीं, बीकानेर 
विश्वविद्यालय में एक सेमेस्टर का परीक्षा शुल्क मात्र 700 रुपए है। 
उन्होंने बताया कि पिछले तीन साल में परीक्षा शुल्क में करीब 393 
प्रतिशत की बढ़ोतरी हुई है। इससे विद्यार्थियों और उनके अभिभावकों 
पर आर्थिक बोझ बढ़ गया है।

कार ने बाइक सवारों को टक्कर 
मारी, 2 घायल: झुंझुनूं रेफर

जूम न्यूज } झुंझुनूं

झुंझुनूं के मलसीसर कस्बे के मंड्रेला रोड स्थित पेट्रोल पंप के पास 
कार और बाइक की भिड़ंत में बाइक सवार दो युवक घायल हो गए। 
हादसे के बाद मौके पर लोगों की भीड़ जमा हो गई। घायलों को 
उपचार के लिए मलसीसर उप जिला अस्पताल पहुंचाया गया। जहां 
प्राथमिक उपचार के बाद दोनों को बेहतर इलाज के लिए झुंझुनूं रैफर 
कर दिया गया। जानकारी के अनुसार गोखरी निवासी अनिल (19) 
पुत्र रामस्वरूप और रौनक (18) पुत्र रोहिताश बाइक पर सवार 
होकर मंड्रेला रोड स्थित पेट्रोल पंप की तरफ जा रहे थे। इसी दौरान 
अचानक उनकी बाइक की एक कार से भिड़ंत हो गई। टक्कर लगने 
से दोनों युवक घायल हो गए।

सफाई विवाद में हंगामा; पार्षद से 
हाथापाई, कोतवाली पर धरना

जूम न्यूज } श्रीगंगानगर

नमिता सेठी का आरोप है कि वार्ड में हुई घटना के बाद वह समर्थकों 
के साथ कोतवाली थाने पहंुचीं। वहां परिवाद देते हुए अमन व उसके 
परिजनों पर मुकदमा दर्ज कर कानूनी कार्रवाई की मांग की गई। 
पुलिस मुकदमा दर्ज करने से बचती नजर आई। इस पर समर्थकों के 
साथ थाना परिसर में ही धरना लगाना पड़ा। सेठी ने बताया कि एक 
दिन पहले ही वार्ड की गली नंबर 4 में सफाई का काम करवाया गया 
था। बुधवार रात गली के कुछ लोग घर आए। उन्होंने पुलिया ठीक 
नहीं होने की वजह से पानी की निकासी नहीं होने की शिकायत और 
समाधान की मांग की। इस पर नगर परिषद के एचओ देवेंद्र राठौड़ से 
बात कर एक जेसीबी व ट्रैक्टर-ट्रॉली मंगवाई गई। गली में जेसीबी ने 
काम शुरू किया ही था कि अमन बीच में बोल पड़ी। अमन ने कहा 
कि आप यहां क्यों आई हैं। एक माह से कहां थीं। इस पर सेठी ने 
कहा कि जनप्रतिनिधि के तौर पर वार्ड में सफाई व विकास करवाना 
मेरी जिम्मेदारी है। इस पर अमन व उसका पति तेज आवाज में 
बोलने लगे। धक्के मारने लगे। मारपीट की। इस पर वार्ड के लोगों 
ने बीच-बचाव कर उन्हें छुड़ाया। दूसरे पक्ष से अमन का कहना है 
कि आरोप बेबुनियाद हैं। पार्षद सेठी ने पहले झगड़ा शुरू किया।

ब्रीफ न्यूज

मेडिकल स्टोर की आड़ में ड्रग्स तस्करी, 1 गिरफ्तार 
डिब्बे में छिपा रखा था, तौल के लिए मशीन भी रखी थी

चिड़ावा में DTO का छापा, 26 ट्रैक्टर 
सीज किए, हरियाणा से लाकर बेचे

जूम न्यूज } बालोतरा

बालोतरा पुलिस ने मेडिकल स्टोर की आड़ 
में अवैध मादक-पदार्थ तस्करी करने वाले 
एक आरोपी को गिरफ्तार किया है। इसके 
कब्जे से 374.29 ग्राम अफीम का दूध 
बरामद किया है। साथ ही इलेक्ट्रॉनिक 
कांटा, दो मोबाइल भी जब्त किए हैं। एसपी 
राजेश कुमार ने बताया- नशे को रोकने 
के लिए एएसपी हरफूलसिंह डीएसपी 
शिवनारायण चौधरी के सुपरविजन में 
बालोतरा थानाधिकारी हिंगलाजदान के 
नेतृत्व में टीम बनाई गई।

डीएसटी प्रभारी एसआई ओमाराम 
से सूचना मिली थी कि नया बस स्टैंड 

मेडिकल स्टोर पर अवैध मादक-पदार्थ 
छिपाकर रखा है। उसकी अवैध बिक्री की 
जा रही है। इस पर टीम ने मौके पर पहुंचकर 
कार्रवाई की गई। मेडिकल स्टोर पर खड़े 
व्यक्ति से नाम पूछा गया तो किशनलाल 
(20) पुत्र गोमाराम निवासी कानोड़, गिड़ा 
बताया। टीम ने किशनलाल की तलाशी ली 
गई तो उसकी जेब से प्लास्टिक की थैली में 
भरा हल्के काले रंग का तरल पदार्थ मिला। 
पूछताछ में अफीम का दूध होना बताया।
मेडिकल स्टोर की ली तलाशी
मेडिकल स्टोर की तलाशी लेने पर पीछे 
के हिस्से में रखे एक खाली कागज के 
डिब्बे में प्लास्टिक की थैली में भरा हल्के 

काले रंग का तरल पदार्थ एवं पास में एक 
इलेक्ट्रॉनिक तौल कांटा मिला। पूछताछ में 
आरोपी ने बताया कि अफीम का दूध तथा 
तौल कांटे को मादक-पदार्थ की नाप-तौल 
के लिए उपयोग करना स्वीकार किया। टीम 
ने किशनलाल की जेब से मिले अफीम के 
दूध का वजन प्लास्टिक थैली समेत 251 
तथा मेडिकल स्टोर से मिले अफीम के दूध 
का वजन 123.29 ग्राम था। कुल 374.29 
ग्राम अफीम दूध जब्त किया गया। टीम ने 
नाप-तौल में उपयोग में लिए जाने वाले 
इलेक्ट्रॉनिक काटा और 2 मोबाइल फोन 
जब्त किए है। आरोपी को गिरफ्तार कर 
उसके खिलाफ एनडीपीएस एक्ट के तहत 
मामला दर्ज किया गया।

जूम न्यूज } झुंझुनूं

चिड़ावा कस्बे में गुरुवार को जिला परिवहन 
विभाग (DTO) ने ट्रैक्टरों की अवैध बिक्री 
के खिलाफ बड़ी कार्रवाई की। विभाग की 
टीम ने 2 ऑटोमोबाइल शोरूम पर छापेमारी 
की। दोनों जगहों से 26 ट्रैक्टर सीज किए। 
जांच में दोनों शोरूम के पास ट्रैक्टरों की 
बिक्री के लिए जरूरी ट्रेड सर्टिफिकेट नहीं 
मिला। एक शोरूम पर हरियाणा से ट्रैक्टर 
लाकर राजस्थान में बेचे जाने का मामला 
भी सामने आया। विभाग ने सभी सीज 
ट्रैक्टरों के चेसिस नंबर ब्लॉक कर दिए हैं।

परिवहन विभाग की पहली कार्रवाई 
चिड़ावा में संचालित कौशिक ऑटोमोबाइल 

एजेंसी पर हुई। टीम ने यहां दस्तावेजों की 
जांच की तो बिना ट्रेड सर्टिफिकेट के ट्रैक्टरों 
का बेचान किए जाने की अनियमितता 
सामने आई। जांच में यह भी पता चला कि 
हरियाणा से ट्रैक्टर लाकर यहां बिक्री की 
जा रही थी। विभाग ने मौके पर मौजूद 12 
ट्रैक्टरों को संबंधित वाहन मालिकों के कब्जे 
में सीज कर दिया और नियमानुसार जुर्माना 
लगाया। टीम ने चिड़ावा स्थित महिंद्रा एंड 
महिंद्रा ट्रैक्टर के प्रतिष्ठान डीपी मोटर्स की 
भी जांच की। यहां भी ट्रेड सर्टिफिकेट नहीं 
मिला। आवश्यक दस्तावेजों के अभाव और 
नियमों की पालना नहीं होने पर विभाग ने 
14 ट्रैक्टरों को अपंजीकृत मानते हुए सीज 
कर दिया।

खाना नही बनाने पर भाई को कुल्हाड़ी 
से मारा: कोर्ट ने सुनाई उम्रकैद की सजा

जूम न्यूज } बाड़मेर

बाड़मेर कोर्ट ने तीन साल पुराने भाई के 
मर्डर के आरोपी को उम्रकैद की सजा 
सुनाई है। साथ ही 50 हजार रुपए के 
अर्थदंड से दंडित किया गया है। कोर्ट में 
17 गवाह और 32 दस्तावेज और तीन 
आर्टिकल पेश किए। बहस के बाद अपर 
जिला एवं सेशन न्यायाधीश संख्या-2 
ने फैसला सुनाया है। दरअसल, नागाणा 
थानो इलाके के गंगावास हुडों की ढाणी 
गांव में 23 अगस्त 2024 को खाना 
बनाने की बात पर दो सगे भाइयों में 
आपसी कहासुनी हो गई।

विवाद इतना बढ़ा कि छोटे भाई 
(भोमाराम पुत्र पूनमाराम) ने खाट पर 
सो रहे बड़े भाई (रेंवताराम) पर कुल्हाड़ी 
से हमला कर दिया। सिर, कान और चेहरे 
पर ताबड़तोड़ वार किए। जिससे उसकी 
मौके पर ही मौत हो गई। मृतक की बॉडी 
घर के बाथरूम में छिपा दी। हालांकि 
हमलावर भाई ने ही घटना की जानकारी 
सुबह पड़ोसियों और रिश्तेदारों को दी। 
जिसके बाद नागाणा में मामला दर्ज 
आरोपी रेंवताराम को 12 घंटे में गिरफ्तार 
कर लिया। मामले में एमओबी और 
मोबाइल एफएसएल टीम को मौके पर 
भेजकर सबूत जुटाए गए। जांच के बाद 

कोर्ट में चालान पेश किया गया। अपर 
जिला एवं सेशन न्यायाधीश संख्या-2 
बाड़मेर की न्यायधीश मीनाक्षी मीणा ने 
फैसला सुनाते हुए आरेापी रेंवताराम पुत्र 
पूनमाराम निवासी गंगावास हुड्‌डों की 
ढाणी पुलिस थाना नागाणा को भारतीय 
न्याय संहिता के तहत दोषी करार दिया 
गया। कोर्ट ने आरोपी पर 50 हजार रुपए 
का अर्थदंड भीा लगाया है। अर्थदंड अदा 
नहीं करने पर एक माह का साधारण 
कारावास भुगतान पड़ेगा।
17 गवाह और 32 दस्तावेज 
बने आधार
अनुसंधान पूरा होने के बाद पुलिस ने 
रेवंताराम के खिलाफ मर्डर का आरोप 
प्रमाणित मानते हुए कोर्ट में आरोप-पत्र पेश 
किया गया। ट्रायल के दासैरान अभियोजन 
पक्ष की ओर से 17 गवाहों के बयान 
करवाए गए। साथ ही 32 दस्तावेज और 
तीन आर्टिकल साक्ष्य के रूप में पेश किए 
गए। दोनों पक्षों की बहस सुनने और सबूतों 
को अवलोकन करने के बाद कोर्ट ने आरोपी 
को मर्डर का दोषी मानते हुए आजीवन 
कारावास और 50 हजार रुपए अर्थदंड की 
सजा सुनाई है। मामले में राज्य पक्ष की ओर 
से अपर लोक अभियोजन मोहनलाल पूनड़ 
ने पैरवी की।

बीकानेर की 3 पंचायत समितियों में 88% से 
ज्यादा वोटिंग: जालबसर में मतपत्रों में गड़बड़ी

जूम न्यूज } बीकानेर

बीकानेर जिले की तीन पंचायत समितियों 
की 112 ग्राम पंचायतों में तीसरे चरण 
का मतदान शाम 6 बजे संपन्न हो गया। 
तीनों जगह 88 प्रतिशत से ज्यादा वोटिंग 
हुई। श्रीडूंगरगढ़ में सबसे ज्यादा 88.77 
प्रतिशत, रीड़ी में 88.62 प्रतिशत और 
लूणकरनसर में 88.53 प्रतिशत मतदान 
हुआ। लूणकरनसर के हंसेरा में ग्रामीणों ने 
फर्जी वोटिंग का आरोप लगाया। ग्रामीणों 
के अनुसार, एक महिला वोट डालने के 
लिए मतदान केंद्र के अंदर पहुंची, लेकिन 
उसका वोट नहीं था। ग्रामीणों ने महिला का 
वीडियो भी बनाया। इसे लेकर मतदान केंद्र 
के बाहर काफी देर तक हंगामा हुआ। वहीं, 
श्रीडूंगरगढ़ की जालबसर ग्राम पंचायत में 
मतपत्रों को लेकर विवाद हुआ। ग्रामीणों ने 
अधिकारियों को पत्र देकर शिकायत की कि 
चार-पांच मतपत्रों में नोटा के आगे प्रत्याशी 
का चुनाव चिह्न छपा हुआ था।
लूणकरनसर के हंसेरा में 
फर्जी वोटिंग का आरोप
लूणकरनसर के हंसेरा में फर्जी वोटिंग के 
आरोप लगे हैं। यहां ग्रामीणों ने एक महिला 
का वीडियो भी बनाया जो वोट करने के 

लिए अंदर पहुंची थी लेकिन उसका वोट 
नहीं था। वहीं मतदान केंद्र के बाहर भी 
काफी देर तक हंगामा किया गया। 

उधर, श्रीडूंगरगढ़ की जालबसर ग्राम 
पंचायत में मतपत्रों को लेकर विवाद हुआ। 
यहां ग्रामीणों ने एक पत्र के माध्यम से 
इसकी शिकायत संबंधित अधिकारियों से 
की है। पत्र में लिखा है कि कुछ मतपत्रों में 
गड़बड़ी पाई गई है। जिसमें नोटा के आगे 
प्रत्याशी का चुनाव चिन्ह था। ऐसे चार पांच 
मतपत्रों के आगे गड़बड़ी पाई गई।

पंचायत चुनाव के तीसरे चरण में 
बीकानेर में जबरदस्त वोटिंग हुई। यहां 

श्रीडूंगरगढ़ की फाइनल वोटिंग का आंकड़ा 
अब तक स्पष्ट नहीं है लेकिन रीड़ी और 
लूणकरनसर में ये आंकड़ा 88 प्रतिशत 
से अधिक रहा। रीडी में 88.62 प्रतिशत 
वोटिंग हुई, वहीं लूणकरनसर में 53 प्रतिशत 
वोटिंग हुई। श्रीडूंगरगढ़ में भी कमोबेश 
इतनी ही वोटिंग हुई है। बामनवाली क्षेत्र में 
मतदान के लिए भारी मतदान हुआ। यहां 
मतदान करने के लिए सुबह से लोगों की 
कतारें लगी हुई थी। बड़ी संख्या में महिला 
पुरुष अपने साथ आधार कार्ड और वोटर 
आईडी कार्ड लेकर पहुंचे। भीड़ के बाद भी 
मतदान शांतिपूर्ण तरीके हुआ।

जूम न्यूज } बीकानेर। शुक्रवार को धनतेरस की पूर्व संध्या पर शहर रोशनी से जगमगा उठा। पंचशती सर्किल पर की गई विशेष सजावट देखते ही बन रही थी। दीपावली उत्सव के तहत बीकानेर विकास प्राधिकरण (बीडीए) ने टेंट व्यवसायियों के सहयोग से शहर के सभी प्रमुख चौराहों और सर्किलों को 
आकर्षक रूप से सजाया है। इस भव्य सजावट के कारण बाजारों की खूबसूरती में चार चांद लग गए हैं। खरीदारी के लिए उमड़ रहे शहरवासियों के लिए यह जगमगाहट आकर्षण का केंद्र बनी हुई है।

जूम न्यूज } बीकानेर

बीकानेर में दिव्यांग बच्चों के हाथों 
से तैयार दीपक और मोमबत्तियां 
अब सिर्फ दीपावली तक सीमित 
नहीं रहेंगी। इनके हुनर को ब्रांड 
के रूप में पहचान दिलाकर 
सालभर बाजार में उपलब्ध 
कराने की पहल की जा रही है। 
दिव्यांग सेवा संस्थान की ओर से 
आयोजित दीपावली मेले में पहंुचे 
संभागीय आयुक्त विश्राम मीणा 
ने बच्चों के बनाए उत्पादों को 
देखा और उनकी क्रिएटिविटी की 
सराहना की। उन्होंने संस्थान के 
संस्थापक और सचिव जेठा राम 
के सालो से जारी सेवा कार्यों को 
भी प्रेरणादायक बताया।

मेले में बच्चों ने अपने हाथों 

से तैयार रंग-बिरंगे दीपक, 
मोमबत्तियां और कई तरह के 
हैंडमेड उत्पाद दिखाए। संभागीय 
आयुक्त विश्राम मीणा ने कहा- 
दिव्यांग बच्चों में प्रतिभा की 
कमी नहीं है। जरूरत उन्हें 
उचित अवसर, प्रशिक्षण और 
सम्मानजनक मंच देने की है। 
समाज को भी उनके बनाए 
उत्पाद खरीदकर प्रोत्साहित 
करना चाहिए, ताकि बच्चों का 
आत्मविश्वास बढ़े। उन्होंने 
जेठा राम की ओर से बच्चों की 
शिक्षा, प्रशिक्षण, पुनर्वास और 
उन्हें आत्मनिर्भर बनाने के लिए 
किए जा रहे प्रयासों की सराहना 
की। कहा कि ऐसे प्रयास समाज 
में सकारात्मक बदलाव लाने का 
माध्यम बनते हैं।

दिव्यांग बच्चों के बनाए दीपक-मोमबत्तियों को मिलेगा ब्रांड: सालभर बाजार में 
बिक्री, संभागीय आयुक्त बोले- मौका मिलना चाहिए, आत्मविश्वास बढ़ेगा

दीपावली के बाद भी 
बाजार में मिलेंगे सामान
संस्थान की योजना बच्चों के बनाए 
उत्पादों को स्थायी ब्रांड पहचान 
दिलाने की है। इसके तहत दीपक, 
मोमबत्तियां, अगरबत्ती, रुई की बातियां 
और सजावटी सामान को व्यवस्थित 
तरीके से बाजार तक पहुंचाया जाएगा। 
उद्देश्य है कि इन उत्पादों की बिक्री 
केवल दीपावली के समय तक सीमित 
न रहे, बल्कि सालभर लोग इन्हें 
खरीद सकें। इससे बच्चों के हुनर को 
पहचान मिलेगी और संस्थान को भी 
आर्थिक मजबूती मिलेगी। उत्पादों की 
बिक्री से मिलने वाला सहयोग बच्चों 
के प्रशिक्षण, शिक्षा और पुनर्वास से 
जुड़ी गतिविधियों को आगे बढ़ाने में 
मददगार होगा।

